
Dharmapuri Narahari Stuti

ધર્મપુરીનરહરીસ્તુતિઃ

ૐ ગઁ ગણપતયે નમઃ ।
નરહરિં  ભજે ધર્મપૂર્વિભુમ્   ભરણભૂષિતં ભૂષિત પ્રભમ્ ।
જલધિપુત્રિકા સેવિતાઙ્ઘ્રિકં  હરિનરાકૃતિં   સૈંહિકાનનમ્॥ ૧॥
નરહરિં  ભજે ધર્મપૂર્વિભુમ્   ।
હરિવરાનનં ઘાતુકાન્તકં શ્રિતજયપ્રદં ચક્રધારિણમ્ ।
ભુજગશાયિનં ભૂરિદાયિનં નરહરિં  ભજે ધર્મપૂર્વિભુમ્  ॥ ૨॥
ઋષિવરાશ્રિતં ઋગ્ભિરર્ચિતં   વિદિતવેદ્યકં વેદગમ્યકમ્ ।
શ્રિતવરાર્થિને   કલ્પવૃક્ષકં નરહરિં  ભજે ધર્મપૂર્વિભુમ્  ॥ ૩॥
દ્વિજબુધૈઃ સદા પૂજિતં સ્તવૈઃ દિતિજબાલકપ્રાણરક્ષણે ।
દિતિજમન્દિરે સ્તમ્ભસમ્ભવં નરહરિં  ભજે ધર્મપૂર્વિભુમ્  ॥ ૪॥
સુજનભક્તકાન્ સક્તરક્ષકં કુજનશિક્ષણે સક્તચિત્તકમ્ ।
મકરમૌખિકાત્ નાગરક્ષકં નરહરિં  ભજે ધર્મપૂર્વિભુમ્  ॥ ૫॥
સુરપતેઃ સુખાત્ સઞ્ચયાઘગાં મુનિસતીં  વરાં પાદુકોદ્ધૃતમ્ ।
નિરતભાવિનાં પાપનાશકં નરહરિં  ભજે ધર્મપૂર્વિભુમ્  ॥ ૬॥
વિહિતપાપધિં  કાલકાલગં હરિરિતીરિતં નિર્મલઙ્કરમ્ ।
યદિયમુચ્યતેઽજામિલાદિના નરહરિં  ભજે ધર્મપૂર્વિભુમ્  ॥ ૭॥
નિગમરક્ષણે મત્સ્યકાયિનં અમૃતસાધને કૂર્મવેષિનમ્ ।
અવનિપાલને શ્રીવરાહકં નરહરિં  ભજે ધર્મપૂર્વિભુમ્  ॥ ૮॥
દનુજમારણે સૈંહિકાનનં બલિવિમર્દને વામનાકૃતિમ્  ।
કુપતિભઞ્જને ભાર્ગવદ્વિજં નરહરિં  ભજે ધર્મપૂર્વિભુમ્  ॥ ૯॥
રઘુકુલોદ્ભવં રાવણાન્તકં દ્રુપદાત્મજાવને કૃષ્ણરૂપિણમ્ ।
શમનસાધને બુદ્ધરૂપિણં નરહરિં  ભજે ધર્મપૂર્વિભુમ્  ॥ ૧૦॥

કલિવિમર્દને કલ્કિદેહિનં અભયરૂપિણં આશ્રિતાશ્રયમ્ ।
નતમુખોઽસ્મ્યહં નૈકધાકૃતિં   નરહરિં  ભજે ધર્મપૂર્વિભુમ્  ॥ ૧૧॥
ઇતિ કોરિડે વિશ્વનાથશર્મણાવિરચિતા ધર્મપુરીનરહરીસ્તુતિઃ સમાપ્તા ।

